
Ac.nr.2869/21

GJYKATA E APELIT E KOSOVES NE PRISHTINE, né kolegjin e pérbéré nga gjyqtarét
Enes Mehmeti, kryetar i kolegjit, Bujar Muzagi dhe Hysni Bardheci — anétaré té kolegjit, né
céshtjen juridike té paditésit N.L., nga Mitrovica fshati V... té& cilin sipas autorizimit e
pérfagéson, N.P., avokat né Prishtiné kundér té paditurés Korporata Energjetike e Kosovés sh.a
né Prishtiné té cilén e pérfagéson sipas autorizimit Gézim Bérbatovci, pér shkak té kompensimit
té diferencés sé page duke vendosur sipas ankesés sé paditurés té paragitur kundér Aktgjykimit
té Gjykatés Themelore né Prishtiné C.nr.963/2014 me daté 19.01.2021, né seancén e kolegjit té
mbajtur me daté 12.02.2024, ka marré kété :

AKTVENDIM

APROVOHET, si e bazuar, ankesa e té paditurés Korporata Energjetike e Kosovés sh.a
né Prishting, PRISHET Aktgjykimi i Gjykatés Themelore né Prishtiné C.nr.963/2014 i datés
19.01.2021, dhe ¢éshtja kthehet né rigjykim dhe rivendosje.

Arsyetimi

Gjykata e shkallés sé paré vendosur si vijon:

ILAPROVOHET kérkesépadia e paditésit N.L., nga Mitrovica fshati V..., DETYROHET e paditura Korporata
Energjetike e Kosovés, Sh.a, né Prishting, qé paditésit N.L., nga Mitrovica fshati V...., t’ia kompensoj diferencén
e té ardhurave personale, pér periudhén nga data 01.01.2013 deri me daté 30.11.2020 né shumé prej 3147,08 euro
neto, pér kontribut pensnional shumén prej 184 euro, pér tatim né pagé shumén prej 348.92 euro, té gjitha me
kamaté ligjore prej 8% e cila llogaritet nga data 31.03.2014 deri né pagesén definitive, né afat prej 7 ditésh nga
dita e plotfugishmérisé sé aktgjykimit nén kércenim té pérmbarimit ligjor.

I1.OBLIGOHET e paditura, Korporata Energjetike e Kosovés, Sh.a, né Prishtiné gé paditésit t’ia paguaj shumén
prej 564.00 euro, né emér té shpenzimeve gjyqgésore, brenda afatit prej 7 ditésh nga dita e plotfugishmérisé sé
aktgjykimit, nén kércénim té pérmbarimit.

Kundér kétij aktgjykimi, né afat ligjor pérfagésuesja e autorizuar e té paditurés, ka
paragitur ankesé, me té cilén ankesé ndér té tjera ka kérkuar gé té aprovohet ankesa si e bazuar,
té ndryshohet aktgjykimi, dhe kérkesépadia té refuzohet si e pa bazuar, dhe ka parashtruar kéto
shkage: Shkelje esenciale té dispozitave té LPK-sé, vértetim té gabuar dhe jo té ploté té gjendjes
faktike si dhe, aplikim té gabuar té sé drejtés materiale.

Gjykata e Apelit né seancén e kolegjit, né kuptim té nenit 194 té Ligjit pér Procedurén
Kontestimore, e ekzaminojé aktgjykimin e shkallés sé paré brenda kufijve, dhe shkageve té
treguara né ankesé, si dhe duke u kujdesur sipas detyrés zyrtare pér zbatimin e sé drejtés
materiale si dhe pér shkeljen e dispozitave té procedurés kontestimore dhe gjeti se

-Ankesa éshté e bazuar.

Nga shkresat e Iéndés rezulton se paditési kundér té paditurés ka ushtruar padi pér
pagimin e rentés mujore.

Paditési pretendimet si né padi i mbéshtet né rrethanat se Ai pér shkak té fatkegésisé né
puné ka pésuar démtim té shéndetit té tij dhe me keté rast edhe zvogélim té aftésive punuese, pér
cka e paditura, pas rehabilitimit shéndetésor, paditésin e ka kthyer né vend tjetér pune
(vegeldhénés) né pajtim me aftésité e mbetura té punuese té Tij. Paditési pér Iéndimet né puné
ishte kompensuar né proceduré té vecanté gjygésore, mirépo né keté rast ka parashtruar kérkesén
pér kompensimin né formé té rentés e cila konsiston né dallimin né pagé mes pagés sé paditésit
gé ishte paguar para datés 31.12.2013 dhe pagés gé i éshté paguar pas késaj date. Dallimi géndron
né faktin e pretenduar se paditési para léndimit té né puné ka gené né pozitén e elektricistit me
kualifikim té larté ndérsa pas kthimit né puné, pas aksidentit, ka kryer detyrat e punés si
vegeldhénés, dhe tani pretendon se ky ndérrim i vendit té punés éshté pasojé e léndimit né puné.
Me parashtresén e datés 29.12.2020 paditési ka precizuar kérkesépadiné e tij dhe ka kérkuar
kompensimin e démit material né emér té rentés mujore-fitimit t& munguar, pér shkak té
ndérrimit té vendit té punés pas humbjeve té aftésive punuese pér té kryer detyrat paraprake.

Gjykata e shkallés sé paré, pas mbajtjes sé seancés sé shqyrtimit kryesor pas dégjimit té
paléve dhe administrimit té provave, ka nxjerré aktgjykim me té cilin e ka aprovuar né térési
kérkesépadiné e paditésit duke vendosur mé decidivisht si né dispozitiv té aktgjykimit té atakuar.

Gjykata e Apelit e aprovon vlerésimin juridik té gjykatés té shkallés sé paré si té
parregullt dhe jo té ligjshém sa i pérket vendosjes si né dispozitiv té aktgjykimit, pér arsye se
aktgjykimi i atakuar éshté pérfshiré me shkelje thelbésore té dispozitave té procedurés
kontestimore, vértetim té gabuar dhe jo té ploté té gjendjes faktike si dhe ka shkelje nga neni 182
par.2, pika b), g), J), K) dhe m), té Ligjit nr.3/L-006 pér procedurén kontestimore, pér té cilat
gjykata kujdeset sipas detyrés zyrtare. Gjithashtu né rastin konkret gjykata nuk ka identifikuar
sakté kérkesat e palés paditése duke i trajtuar ato si pagesé e diferencés sé pagés ndérkohé qé
pretendimet jané krejtésisht tjera si pér nga faktet e pretenduara ashtu edhe procedura e té
provuarit e té cilat duhej orientuar né vlerésimet pér fitimin e humbur né formé té rentés mujore,
si pasojé e humbjes sé aftésisé punuese.

Gjykata e Apelit vleréson se gjykata e shkallés sé paré né kété proceduré kontestimore
nuk e ka vértetuar drejté gjendjen faktike dhe rrjedhimisht ka zbatuar gabimisht edhe té drejtén
materiale, duke mos patur né konsideraté pretendimet faktike e ligjore té padisé sé paditésit me

crast e njéjta ka tejkaluar autorizimet e saja duke vendosur jashté pretendimeve té
kérkesépadisé, me cka e béné té parregullt dhe té paligjshém aktgjykimin e atakuar.

Né rastin konkret né ri procedimin e ¢éshtjes gjykata e shkallés sé paré duhet té keté
parasysh faktin se pretendimet e padisé dhe kérkesépadia e precizuar e paditésit ka té béjé me
fitimin e humbur né formé té kompensimit té rentés mujore, kjo pér shkak se paditési pretendon
se i éshté ndérruar vendi i punés si pasojé e humbjeve té aftésive punuese, nga léndimet gé ka
marré né vendin e punés me daté 23.11.2002 dhe me té rrjedhimisht edhe i éshté ulur paga pasi
gé éshté sistemuar né vend tjetér té punés me koeficient mé té ulté se ai gé ka punuar si elektricist
me kualifikim té larté, dhe se procedura e té provuarit té fakteve né keté rast duhet orientuar né
keté aspekt, duke marré prova me relevancé me té cilén do té duhej té vlerésohej shkalla e humbje
sé aftésisé punuese me ekspertim nga lémia e mjekésisé sé punés. Gjithashtu duhet gé né
riprocedim té vlerésohen edhe faktet kontestuese nése paditési para léndimit né puné ishte i
sistemuar né detyrat e punés si elektricist me kualifikim té larté ku paguhej me koeficient mé té
larté se paga gé merr pasi gé éshté kthyer né vendin tjetér té punés, pas rehabilimit shéndetésor-
né pajtim me aftésité punuese té tij, dhe né keté kuptim duhet vértetuar faktet né ményré gé té
vlerésohet késhtu themelésia faktike e ¢éshtjes dhe mé pastaj eventualisht té kihet parasysh edhe
mendimi profesional i ekspertéve nga Iémia e mjekésisé sé punés, por si ¢éshtje indikuese duhet
vlerésuar rrethanén se ¢faré pozite pune kishte paditési né kohén e 1éndimit dhe a ka patur ndrrim
té vendit té punés sé tij si pasojé e Iéndimit né puné dhe me keté edhe zvogélim té té hyrave
personale nga e paditura.

Nga té larté cekurat e né mbéshtetje té dispozités sé nenit 195.1 pika d), lidhur me nenin
200, té Ligjit nr.3/L-006 pér procedurén kontestimore, éshté vendosur si né dispozitiv té kétij
aktvendimi .

GJYKATA E APELIT E KOSOVES NE PRISHTINE

Ac.nr.2869/21 dt. 12.02.2024

Kryetari i kolegjit - gjyqtari
Enes Mehmeti

